
“ao e bon tia n roota 

naba aron ana waaki ni 

kakamakuri ara botaki 

n tataro ae te 

Charismatic iaon 

Kiribati..” 

Te Kamauri 
Mauri tariu ao maneu n ana Tangira te Uea. E 

raba te Uea, ba E a tia ni kariaia otinakon Em-

manuera inanon te namakaina aio Turai ibukin 

te ririki aio ae 2021. Ti kaitau ba ibuakon te 

buaka ao kanganga aika bati, bon te Uea ngaia 

te TOKANIKAI ao e teimatoa te tokanikai anne 

mai Irouna. I a kan karaba te Uea ibukin te ma-

rurung ao te korakora irouia kaain ana tiim Em-

manuera ibukin tabanin rikorikoi iaon rongoron-

go ake a tia ni manga kabobonga rongorongo ke 

ana taeka te Uea ibukia tarira ao manera inanon 

Emmanuera n te tai aio. E raba te Uea ao ke e 

teimatoa Emmanuera n reitira n tai nako inanon 

ana Akoi ma ana Tangira te Uea ae akea tiana, 

ba bon Ngaia Emmanuera ae te Atua ae E BON 

MAEKA IBUAKORA TE UEA n te bong aei ao n aki 

toki. E na neboaki te Uea alleluia!  

Ti kakoaua ba te ririki aio bon te ririki ae 

kaokoro arona ma ririki aika bati n norakin te 

aoraki ae kakamaku ae te Covid19. N rotakia 

aba aika a tia ni kabuanibai maeuia aia bota-

naomata man te butinaoraki aio are uota te kan-

ganga ae bubura ike e a tia naba ni kabuai 

maeuia (4) aua tabun te mirion. E bon rotaki te 

aonnaba ae banin, e roti aia waaki ni karikirake 

tautaeka ma taan bitineti ao riki aron ana waaki 

ara Ekaretia i aonaba ao iaon Kiribati. Ibukin 

irakin ana kai ni baire te Tautaeka iaon Kiribati n 

te Lockdown ke te curfew n taai aika a nako ni 

karokoa te bong aei, ao e bon tia n rota naba 

aron ana waaki ni kakamakuri ara botaki n tata-

ro ae te Charismatic iaon Kiribati, ai moaraara 

riki man te tai are e kitanira iai Tamara ae kari-

neaki ae Fr Koru nako Biiti ao Nutiran ibukin 

aorakina ao ai manga kangangan okina rikaaki 

nako Tarawa ibukin akean te kiba.  

E ngae n anne, ao e bon rangi n kateke 

nano ana Taeka te Uea. Ba inanon ara borau n 

te maeu aei ao ti na bon kaitibo ma buakan 

aonteaba aika bati, ma E NA BON AKI KONA NI 

INAKO ARA BOOTI BA E BON RAONIRA IESU 

INANON ARA BORAU IBUKINA BA TI ONIMAKINNA 

NI KOAUA. TI NA BON AKI MAROA KE NI MAAKU 

BA BON RAORA IESU I AON KAWAIRA.  

 N teimatoan ana buoka ma ana karatia 

Tamnein Atuara ae Iesu Kristo, ao ti teimatoa ni 

kakabaia ba ti aki kona ni bua inanon buaka 

aika maiti kurikuri, ao ti a bon kakaitau riki 

ibukin te tokanikai n otinakon ara Emmanuera 

inanon te tai aio. Ao ti bon kukurei ba ti noria ba e 

aki toki te tataro, ao ti na bubuti riki ba e na tei-

matoa te tataro inanon ara botaki ni Charismatic 

ao inanon mwengara ma ara utu ba e na tei-

matoa ni katanaki Tamara Te Bobe ao ai Tamara 

Fr Koru ba e na waekoa reken ana katabu nakon 

te nakoa n Ebikobo ao ni kakorakoraaki ma-

rurungina ibukin kairakia ana tiibu te Atua iaon 

Kiribati ao ibukin kateimatoan ma kanakoraoan 

kabutaan te rongorongo ae raoiroi iaon abara ae 

Kiribati. Ti na teimatoa naba ni kakorakoraira n 

reitira ma aonnaba inanon te tataro ae korakora 

ba e na noraki Maakan ana Tangira te Atua iaoia 

ana botanaomata iaonnaba ni kabuta. E kauringi-

ra te Uea n tai ae nako, ao e manga kaurigira riki 

n ana Taeka nakoira ae kangai; “ai bon ti teutana 

riki te tai ao e na onikaki nanokawakimi nakon te 

kimareirei”. Bon ana katekeraoi naba Emmanu-

era nakoimi tarira ao manera inanon ana 42nd 

Inaomata abara ae tangiraki ae Kiribati are e na 

bukamaruaki inanon te wiiki aio. E na kabaia n 

aki toki abara ae Kiribati. Ti a reitira riki n ana 

kakabaia Atuara inanon ana kanoa Emmanuera 

aika kakawaki n te tai aei. A bon rangin ka-

kaongora ana kaongora Emmanuera aika a tia ni 

katauraoaki man taian Bariti (Parish) n reitaki ma 

taian reirei, tibatiban ana tangira te Uea, ao a bati 

riki are e kona ni manga kaboua am onimaki ma 

am utu inanon nukan te ririki aio. Kam na tekera-

oi ami wareware ao ke E kaonira Tamnein Te 

Atua n aki toki. 

E Katanoata te Bobe ba 2021 bon te ririki ibukin 

Santo Ioteba 

Uriam Timiti, Bikenibeu 

 

 E a tia ni katanoata te Bobe ba e na riki 

te ririki ae 2021 ba ara tai ni karinean St Ioteba 

are kainaban Nei Maria ao ana karo iaonteaba 

Iesu Kristo. E na moanaki te ririki aio man 8 

Ritemba 2020 ao e na toki n Ritemba 2021.  

 Te katanoata aio e a bon kanakoaki ao ni 

kamatoaki n ana ka-150 n ririki St Ioteba n riki ba 

ngaia te Tia kawakina te Ekaretia iroun Bobe Pio 

IX n 8 Ritemba 1870. 

 E riai ni matata ba kauringan St Ioteba n 

riki ba tibun ao te Tia kawakina te Ekaretia e 

rangi n riai n tai aikai ngkai e kakoauaki te 

kainnano irouia aomata ni karekean aia makuri 

ibukin maiuia ao obukin taian kanganga aika e 

taona te aonnaba n irekereke ma kateimatoan te 

reita ni maiu . Inanon ana ririki St Ioteba ao e 

kauringira te Ekaretia ba iai n tai nako temanna 

te tia buokira ae korakora ae mena i Karawa ae 

St Ioteba are e a tia kabanea korakorana n tara-

rua te Utu ae Tabu (Iesu ao Nei Maria) inanon 

taian kanganga ma kabuanibai aika bati. E na 

teimatia naba ngkai n riki St Ioteba ba te Tia ka-

wakinira n ara utu aika kakaokoro ao te tia buoki-

ra ni katauraoira nakon te mate inanon te rau ao 

te kukurei. 

 Inanon reitan ara kauring ao ara karine 

nakon St Ioteba n te ririrki aio ao E a tia Bobe 

Baraniko ni berita ba ti na kona ni karekei taian 

inturentia ke karatia aika a raka ibukin buokara n 

ara kekeiaki ni kakaraoa Nanon te Atua ao ni ka-

rekea te kamaiuaki ae akea tokina i Karawa. 

 Tariu ao maneu ti na bane ni kauki nano-

ra nakon ana buoka St Ioteba ba e na kawakini 

ara utu ao e na buokira ni  karokoira n tokin ara 

borau ni mwengara ni koaua are ti na kabaia ao ti 

na katonga iai kororaoin te kimareirei inanon te 

mimitong ae akea tokin i Karawa. 

 

Ana Wewete Tamara te Bobe nakoia Kiritian ba ti 

na riki ba Tan Raoi 

Uriam Timiti, Bikenibeu 

 

 Ti moana te ririki aio ni katikui ara mui-

oko ma arora ni kabane inanon ana tararua ma 

ana kakawakin tinara Nei Maaria ae moan te Ta-

bu. Nei Maria ae ti kauringa ana toa ba Tinan te 

Atua n 1 n Tianuare ni katoa ririki, bon ngaia ae ti 

a tia n rineia ba e na raonira ao n tau baira ba ti 

na nakonako ma ngaia ao e na raonia ni karokoi-

ra n tokin kawaira n tokin te ririki aio inanon ana 

kantaninga Natina ae Iesu. E na tarataraia tinara 

Nei Maria ma ana tangira n tina n ai aron are 

taratara Natina ae Iesu. Bon nanon Tinara n tai 

nako ba ti na katurui ara taratara iaon Natina ae 

Iesu inanon kawaira n te ririki aio ao n arora ni 

ibuobuoki ao n taubai ma tarira ao manera ake 

kainnanoa ara tangira ma ara buoka inanon rawa-

wataia ma kainnanoia. Bon nanon Nei Maria ibu-

kira ba ti na kabanei maiura n te ririki aio ni kari-

kirakea ara tangira ma Natina ae Iesu ba ti aonga 

ni karaoi tibangara ni kawakina ana baintangira te 

Atua ae bon te aonnaba ae a tia n anganira. Ti 

kauringaki naba ba ti na karekea ara tai ni 

mananga n te ririki aio ba ara tai n riki n ti teuana 

ma tarira ao manera ao tiaki te tai ni maenako ao 

ni kairiribai. 

 N te ririki aio ao ti riai n karikirakea te 

reirei ae ti a tia n anganaki inanon te butinaoraki 

ae kamamate ae  te Covid 19 are te kona n 

tabeakinia ake a kainnanoa ara tangira ma ara 

ibuobuoki. E a riai n rikirake iroura te tabeaianga 

ao te kan ibuobuoki nakoia raora riki ake a taonaki 

n te aoraki ke a rotaki n taian kanganga ni buokia 

ao n angania te kabebeteaki. Aio bon te waki ae 

moan te kakawaki ba ti na kaota ana tangira ma 

ana nanoanga Iesu are bon ti Ngaia te kawai, te 

koaua ao te maiu are na karokoira n tokin kawaira 

ao are na karekea nakoira te maiu ae akea tokina 

i Karawa. Ngkana ti kona ni katiteuanaki ma raora 

ao ti na bon karekea te raoi ni koaua ma Tamara 

ba ngkana ti kabarai aia bure raora ao a bon ka-

baraki naba ara bure ao e na reke iroura te raoi ni 

koaua ao ti na katonga kororaoin te kukurei irari-

kin Tamara ae te Atua. N te aro aio ao ti na moana 

katongan Karawa ikai iaonteaba ngkai e na bon 

maeka inanora Teuare Uean te Raoi are bon Iesu. 

Ao ngkana E maeka ni koaua te Uea inanora ao ti 

na bon kona n angania raora te raoi are a 

kainnanoia inanon maiuia ao e na riki te aonnaba 

aio ba mwengan te raoi ae aki totoki. 

 Ti na butia tinara Nei Maria are boni Ngaia 

ae a tia ni bungia Uean te Raoi ae Natina ae Iesu 

ba e na tataro ibukira ba ti na unika koraan te Ra-

oi inanora ba ti aonga n riki ba tan tia uota te raoi 

nakoia tarira ma manera inanon te ririrki aio. 

 

Kaongora Man St Teretia n Iesu te Tei Charismatic, 

Nu Tiran 

Fulitua Taraora 

 

Mauri Uriam n ana tangira te Uea, 

Aio au kanoa ae uarereke ao ngkana ko a baireia 

bwa e na rin ke e na aki!  

 Kabwara te bure n iremwen kanakoatiaki-

na bwa e a reke naba te kabuanibai n ara kawa 

aio bwa e a motirawa ma te rau Kaninteang Te-

moai Kaeka. Kam a taiaoka naba n uringnga ma 

“E riai ni matata ba 

kauringan St Ioteba n 

riki ba tibun ao te Tia 

kawakina te Ekaretia”  

ana utu n ami tataro. 

I reiti kakatituaraoi nakon te Uea n ana 

tangira ae e teimatoa nakoira ni kabane. E raor-

aonira man kakawakinira ao ni kabonganaira n 

tabo nako aika ti mena iai.  

 I kakaitaua naba St Padre Pio n ana 

ibuobuoki nakoiu ma tariu ao maneu n ara kawa 

aio ma ara utu ni kabane, ba ti na teimatoa n 

neboa te Uea ao ni maiu inanon ana tangira. 

Teuana mai ibuakon baika I kakoaua ikai bon 

teimatoan te kanakobwana n ara kawa aio ae e 

aranaki bwa Crossover Kiribati iaon  

Freefm.org.nz are e a tia ni waki inanon te maan 

ae ai iaon 5 ngkai te ririki, imuin karaoiroan wak-

inana iroun te Tama Arobati Rikare.  

Ni katoa Kanimabong man iteran itiua n 

te tairiki nakon te aoa ruaiwa ao I kakanakoi 

uoua karaki, aika a ireireiti man te boki are 

Rinanon ana Taratara Iesu ao i a roko ni Volume 

3 ngkai ao e a kani bane. E rabwa te Uea n tei-

matoan te waki aio n akea boona. 

Ribotin Bikenibeu Parish 

Tenikarawa Aiaimoa 

St Joseph te Carpenter Maneaba (Sychar) 

E a tia ao ni kateaki mwaneaban Bikenibeu char-

ismatic iaon Sychar iroun aia tia kateitei ae 

Bwauro Ukitoori Mimitong ao man tia naba ni 

katokaaki arana bwa St Joseph the Carpenter n 

20 n 20th March 2021. E karaoaki te Tutia ni ka-

toka ara iroun te Parish Priest and Fr Martin Everi 

ma ana Katekiti ma kain mwakoro ake a tia ni 

muiokoaki ibukin kanoan te tutia ae kakawaki 

aio. Imuin te tutia ao e rimuiaki n te baka n am-

warake ni karabwarabwa nakon te Uea ibukin aia 

tokanikai te Carpenter ma ana ataeinimwane are 

a tia ni mwakuri ao ni beku korakora ibukin ka-

bobongakin te tabo n tataro ibukiia kain Bikeni-

beu Parish iaon Sychar.  

Bon bwanaara ni karabwarabwa ngaira kain char-

ismatic mai Bikenibeu Parish nakon Tamara are I 

Karawa ibukin reken Maneabara aio. Ti reitia ni 

kaitaua  ara Parish Priest ae moan te tangiraki 

man karineaki iroura Fr Martin Everi ibukin ana 

boutoka ae moan te bati ibukin kakoroakin bukin 

te waaki aio. E neboaki te Uea n am mwakuri ni 

kabane tamara ae ko rine.  

Ti a reitira naba ni kaitaua ara tautaeka rinanon 

MP Shiufung Jong ibukin mwanenakin kateakin 

ara mwaneabara ae St Joseph te Carpenter. E na 

neboaki te Uea n ana boutoka MP Shiufung Jong 

ao te Uea bon te tia kabooi muin am anganga 

nano ni kabane.   

Irarikin anne ao ti a bon kakaitauia naba kain ara 

Parish ni kabane e moa mai iroun te Mataniwi ni 

Katekiti ma buum, Katekiti ma buumi ao ai bon 

kaain ami mwakoro nako ibukin tatauraoimi ni 

boboutoka n itera nako ake kam kainanoaki iai. 

Kam rabwa ao e na neboaki te Uea n ami mwaku-

ri ni kabane. 

Ti reitia naba ni kaitaua ara Chaplin ae Tanentoa 

Teitiroro ma ataein Katorika man KGV/EBS ni baiia 

are a tia n anga ibukin kabobongakin naba te 

maneaba n tataro aio. Kam rabwa ibukin te kaitiaki 

ao buokan te kateitei ma karaiakakin bwain 

mwakuri ibuakon ami kamatebwai. Te Uea bon te 

tia kabooi muin ami mwakuri nako.  

Ti a bon karabaaba ara kakaitaua ma ara ka-

karabwarabwa nakoia riki ataeinimwanen Charis 

mai Bikenibeu ibukin marurungia, korakoraia ao n 

aia anganano are atia ni kaakeaia ao ni kitaniia aia 

utu man riki bwa taan beku ni kabobongaa ao ni 

katia te maneaba iaan kabuebuen te riringa. E 

rawawata te beku ao eaki manikangareaki muin 

korakorami are ea otinako iai bwa St Joseph te 

Carpenter, ana tabo neboaki Iesu. Ena neboaki te 

Uea Alleluia. 

Ti aki mwaninga taekaia ara MPs aika Terieta 

Mwemwenikeaki, Booti Nauan ao Beetero Atani-

bora n aia anga nano naba ibukin karokororaoan 

kanoan te bong ni bukamaru are te katoka aara. 

Are ieta ami bwain tangira ni kabane ao te Uea bon 

te tia kabooi muin ami mwakuri n akoi man tituara-

oi.  

A rootaki nanora n te kukurei ao te katituaraoi 

ngaira kain Bikenibeu Charis ibukin ana tangira te 

Uea ae bati nakoira ibukin katean ara maneaba St 

Joseph te Carpenter. Aakea ngkai te kanganga 

iroura ni kawarakin Sychar  bwa  tia mwengaraoi 

ao tarira ma mwanena inanon ara Parish ake a kan 

nako n rereua ikekei, a bane ni kaungaaki bootaki 

n tataro ma families ake akan nako n tataro ma 

Iesu n te tabo ae rau bwa e na buburakaei ne-

boakina ikekei inanon temanna ma temanna ke 

inanon te bong teuana ma teuana. E RABWA TE 

UEA ALLELUIA. 

“Mimitong ao man tia 

naba ni katokaaki 

arana bwa St Joseph the 

Carpenter ..” 

Katean Taibora Bikenibeu charismatic ibukin te 

Pentekota. 

Imuin te rinerine are karaoaki n 4/July/2021 ao ea 

otinako bwa kain te taibora ibukin te ririki aio; 

Tiibi Leader:- Nei Ntarie Tiebina (Eita village) 

Kauoman n Tiibi Leader:- Nei Kristian Tauni 

(Temaiku) 

Tia Koroboki:- Kaiboia Tauare (Tebonnano) 

Tia mwane:- Rokonraoi Beeni (Kana) 

Policemen:- Nei Tebuka (Terooti) ao Nei 

Teebantaake (Bonriki). 

E rabwa te Uea ibukin tauraoimi ni butimaean tib-

wangami anne.  

 

Marurungin Charis inanon kaawan nako Bikeni-

beu Parish  

Iai tabeua ara kaawa aika a marurung n aron Bon-

riki te Utu ae tabu, Tebonnano, Terooti, Kana, 

Tekaibangaki, ao Taborio. Nikiraia kawa tao ti te-

manna ke uoman kaaina. Angiina kaain te bootaki 

ake a tia ni kainaomataaki a bane n anai aia 

motirawa.  Iai aia iango kaain ara Taibora bwa a na 

manga waakina te kamarurung inanon kawa ake a 

kekeiaki inanon bong rake aikai ao ti a butia ara 

Uea ae Iesu bwa E na buokiia ni kakorakoraia ao ni 

kakoroa nanon aio. E rabwa te Uea. Alleluia. 

 

Te Kaongora mai Betio Parish 

Kauanako Bangao, Tiibi Riita St Faustina. Betio 

Parish 

Kam na bane ni mauri tariu ao maneu n 

ana tangira te Uea.  Ai bon banara ni kakarabaraba 

ao ni kakaitau ngaira kain te charismatic mai Betio 

n teimatoan ana tangira ma ana kakawakin te Uea 

nakoira. E raba te Uea. 

Ti a roko i nanon ana moan ririki ni waki 

charismatic i muin Pentekota, ao e a kaman roko te 

ingainga n nano ni kan reitaki ma tarira ao manera 

n I – Bikenibeu ao ni I-Teaoraereke n te moan te-

tere are karaoaki i Bikenibeu (Santo Ioteba). Te tai 

aio are a rineaki iai kain ana taibora te NSC i aon 

Kiribati ae banin ni ikotaki ma Nauru. Ti karaba ara 

Uea ae Iesu ma tinana Nei Maria n raonakira i 

nanon tain te rinerine ao are E a manga anganira 

tabaninin ara NSC i nanon te tai aei. Ara taan tei 

nte teem aio nakon NSC bon Mariateretia are ai te 

tia babaire ngkai, Nei Taona ao ai Nei Teatu.  

I muin te reitaki are i Bikenibeu ao ti a 

manga reitaki ni Katenibongina n ara parish ao ti 

kukurei ao ti karaba te Uea ba e a tei ara taibora ni 

kairiri ae bou are e a kainaki irouia tarira ao 

manera aikai; Tibi Rita – Kauanako Bangao, Te 

Kauoman – Taiaki, Tia Koroboki – Terira Birikarere 

Biketaake ao Tia Mwane -  Kiatanna.  

N te Katenibong naba anne ao e a ba-

rongaki naba kanoan te Tabati 20/06/21 are bon 

ana ka 34 n ririki n taua nakoana ara tama ae kari-

neaki Fr. Koru Tito. E moanaki ma te tutia (11am) 

are ti a reitira iai n uringa tamara ae karineaki ao i 

muina te katokabai n tamnei ao i muina e a 

baraeakinaki te maneaba. E kaukaki te botaki n te 

tataro ao aneneakin kunan te tama n ana moan 

“Ti nora kainnanoan te 

reirei are kanoan ara 

waki ni charismatic ao ti 

a tabeka ara bubuti ….” 

katabu. I muina  ao a nako taian maroro ma 

taeka ni kimarimari i bukin kanoan te bong anne 

ao ai te ua keke. E uotaki te keke irouia kain te 

botaki ni kabane are ai bon te iangoa ana kai ni 

ua keke anne ni karokoa e roko ni nnena. E ko-

reaki te keke ao n taorimuiaki ma te kuna are 

“CONGRATULATION TO YOU DEAR FATHER ON 

YOUR ANNIVERSARY DAY” E aki toki te nano ma ti 

a oaki n te bong. 

• Bon iai naba ana iango te taibora ngkana a 

tei ao n tabanin ana taibora i nanon makoro 

naba ba; 

• Katean kurubu ni katoki aoraki (clinics) aika 

a na baiti ni nikira ana tangira te Uea i nanon 

taina are e kainnanoaki iai. 

• Kabaroakin ana tangira te Uea moa nakoia 

kain te taibora ake a tiba reke n ikotaki ma 

taiboran makoro ma NSC. Aio are kanga bon 

te kakorakora n te moan waki aei. 

• Karekean te tai n rereua irouia kain te botaki 

n reitaki ma karekean taai ni mamananga 

nako Sychar i bukin buokan te makuri ni 

kateitei ao ni katamaroa 

• Manga kawarakia bure i nanon te Kaonobong 

koraki n ikotaki ma aoraki ake a kainnanoa 

ana tangira te Uea nte onnaoraki. 

• E nang tabe ni waki ngkai te reitaki n ka-

katauraoi i marenara ma tarira ao manera 

mai Bikenibeu ao Teaoraereke Parish i bukin 

aia reitaki Botaki nako i nanon ara Ekaretia 

Katorika are e na karaoaki n te bong ae 11 

Turai 2021. Aio are e bukinaki iai ara botaki 

ae te charismatic ba e na kaira anenen te 

tutia ni kabane mai moana n ua tokina ma e 

aki karaoa te uaboki, te taramo, te uakarea 

ao te katituaraoi. 

• Iangoan te mamananga ni kamarurung i 

nanon ara makoro aika 12 ma aikai ake a na 

manga bon katabaninaki ngkana a tia aroia 

mairoun ara tama ao katekitiki ni makoro 

nako.  

I nanon moa te tai aei ngkai a kawaraki aoraki 

ake a kainnanoa ana tangira te Uea irouia kain te 

taibora n nuka ni ikotaki ma ake aki tabe n te tai 

are e kainnanoaki iai.  

Ara katituaraoi riki nakon Atuara n anganakira te 

marurung are manga kateirakeira iai ba ti na 

uataboa ana makuri ni kamaiu ao riki n keiakin 

tibangara ake e a manga anganira n te tai aei. Ara 

bubuti ba ti bia bane n reitaki n te tataro ngaira 

kain te botaki ni Kariti n te aonnaba ao riki kain 

Kiribati n ibuobuoki ni kamarurungira ba ti na ko-

na ni makuri ao ni kakoroi nanon tibangara ao 

weteakira iroun te Uea. 

 

Kaongora mai Tabiteuea Maiaki 

Tekaiea Tebubuna, Tiibi Riita Tabiteuea Maiaki 

 

Aio kanoan butimaean ara toa ae 

Bentekota are ti a reitira iai ma tarira ao manera 

mai Tabiteuea Meang. Kanoan ara Bentekota aio 

bon te rereua n irianaki ma te katoki aoraki ao 

taian takakaro inanon te marae ao i nanon te auti 

(indoor games). 

A roko tarira ao manera mai Tabiteuea 

meang n te Kaonobong ae 15/05/21. N te Tabati 

ae 16/5/21 ao tia reitaki n nebonebo imwin te  

tutia ao imwina te reitaki n rei ibukin kanoan ara 

tutia n Bentekota 

N te Moanibong 17/5/21 – Katenibong 

19/5/21 ao ti a reitaki ni kakatauraoi ibukin ara 

toa ae Bentekota. E moanaki ma te uti n rotario n 

5.30am ao n rimuiaki ma te nebonebo ao rei 

ibukin kanoan te tutia n Bentekota ma kanoan te 

maneaba. N te Katenibong naba anne ao a ka-

teaki taian kurubu are a na riki ba tiim ni kauaba n 

kanoan te marae ma taian takakaro. A tei 3 taian 

kurubu ba St Mikaere, St Rabaera ao St Kabiriera. 

N tairikin naba te bong anne ao e a nako taian 

takakaro n aron te kang tonati, kabonikoniko ma 

kabokatuara, te teneti nte taeka, snipper ball ao a 

bati riki. 

N te Kabong 20/5/21 ao e bon wakinaki 

naba ma te uti n rotario ma te nebonebo. E kauka-

ki kanoan te marae ma te boreen (march) ao n 

rimuiaki ma te kauaba i marenaia kurubu ake te-

niua n takakaro aika te birikai, katei batoro, biri i 

nanon te baeki, te biri ni baeki, kabuti turam, te 

kabuti booro i eta ao i nano ao ai te katanoi.  

N te Kanimabong 21/5/21 nakon te Ka-

onobong 22/5/21 ao e a waki te rereua ma ka-

noana taian reirei, te benetenia ao te aki ma-

matam. E bon moanaki naba ma te uti n rotario, te 

nebonebo ao te motirawa teutana imain are e a 

manga wakinaki te uatei n tantani imatan te Eu-

kari man 11am – 2pm. N te Kanimabong ao ti 

Baunnanoanga n 3pm ao n rimuiaki ma te reirei 

mairoun ara tama ae Fr Butonga. Boton ara reirei 

n te bong anne e kangai; ANE KAN MOI AO KE 

NAKOIU AO KE MOOI AO E NA KAKOAUA. N te Ka-

onobong ngkanne ao bon titabo ma te Kanima-

bong ma atun ara reirei ngkanne e kangai; TE 

TABO AE TABU. I muina ao e a karaoaki te 

Benetenia ao te tutia 5pm.  

N te Tabati 23/05/21 are ai bon te toa ae 

Bentekota ao ti moana ara bong anne ma te 

kainaomata n 5.30am ao n rimuiaki ma ara tutia 

10am. Ni baran te tutia ao e a waki naba kanoan 

te maneaba ni kairaki iroun ara MC ae Mannaua 

Mwaio. Moan te bati ao bon moan te kakukurei 

naba kanoan te maneaba are e moanaki ma te 

“E kauringira Iesu n te 

tai aio ba ti na aki 

motiki taekaia raora..” 

katokabau irouia kain Tabiteuea Maiaki ao te 

uakeke irouia kain Tabiteuea Meang. N te tai aio 

ao e karaoaki te kaboo n te maneaba i marenaia 

parish aika 2 ba Tabiteua maiaki ao Tabitteuea 

Meang. Kanoan te taibora n te tai anne bon ana 

katauraoi te parish ae Tabiteuea maiaki.  

N te Moanibong ae 24/5/21 ao e moanaki 

naba ma te rotario i muina tantani (uatei) i matan 

te Eukari ao i muina te mananga ni katoki aoraki. 

Te katoki aoraki e wakinaki mai St Viane ao i mui-

na ti a manga nako Tewai ao e boo te oki i muin 

waniua n te tairiki. N te tairiki naba aio ao a 

kabaneaki kanoan te kauaba n te kabotikiraoi ao 

te karaoke ni kurubu naba ake teniua.  

N te Kauabong are 25/5/21 ao ti a uti n 

tutia ao i muina te kakorakora i main kabaroan ana 

tangira te Uea  n ana auti te mataniwi ae Tetinani-

ku Kirata. I muina ao e a waki naba te amarake ni 

karaure ma tarira ao manera mai Tabtieuea meang 

are a tokara naba baoia n te tai anne n okira aia 

tabo. 

N 26 Meei 2021 i muin nakoia kain Ta-

biteuea meang ao ti a karaoa ara rinerine n tamnei 

i bukin ara taibora ae boou.  I muin ara rinerine ao 

e a reke ara tibirita ae Tekaiea Tebubuna, 

kauoman tibirita ae Teeraa Bwaitongo, te tia 

koroboki ae Tebutiraoi Teitengaun ao te tia mwane 

ae Buraieta Kamoki. I aon kawaia ngkai n tei naba 

taibora i nanon kawa are e na tabenna te tibirita 

ma ana taibora. N te tai aio ao e a tia n tei ana tai-

bora Buariki. Aia rita ngkai Teriarawa Tuanako Te-

oraiti, kauoman ae Roucy Tetinaniku, tia mwane 

Burentau Teeromwa ao tia koroboki ae Teera Eken. 

Tai motika taekan raom ba e aonga n aki motikaki 

taekam 

Uriam Timiit, Bikenibeu Parish 

N arora n aomata ao n rabata ao iai teu-

ana te bai ae ti rangi ni waekoa ni karaoia nakoia 

tabeman ba motikan taekaia ao kabuakakakia 

raora. E kauringira Iesu n te tai aio ba ti na aki 

motiki taekaia raora ba maitin are ti bairei ke ti 

motiki iai taekaia raora ao bon maitin ma rawawa-

tan naba are na motikaki iai taekara. 

Iai baika uoua aika kakawaki inanon ka-

noan te reirei nakoira n te tai aio.Te moan ba e bon 

katereterea nakoira Iesu ba bon akea te tia moti-

kitaeka iaon re aba ba bon ti te Atua ibukina ba 

bon ti Ngaia ae te Atua ae onrake  ni kororaoin te 

tamaroa ma te raoiroi ae kona ni motiki taekara. E 

reitia ngkai ti na taku ba ti kona ni motiki taekaia 

tabeman ao n taku ba ti kona ni kamaiuia man aia 

kanganga ngkana boni  ngaira moa ae ti kainnanoa 

kamaiuakira man te boua are inanon matara? Ti 

na kanga ni waekoa ni katoki aia kanganga raora 

ngkana ti aki kona n taokitana moa te aoraki ma te 

mamara  are ti tautoronaki iai? Te bai ae ti 

kainnanoia moa bon te kamaiuaki man mamarara 

are ti taonaki iai imain ae ti kona ni buokia ta-

beman. Ti bon aki kona n uota taekan te rairan-

nano nakoia tabeman ngkana i bon iroura ao ti tuai 

Taeka n Reirei 



n rairi nanora. E riai n ura moa ain ana tangira te 

Uea inanora imain ae ti kona ni kaura ain ana 

tangira te Uea inanoia raora. 

Te reirei ae kakawaki nakoira n te bong 

aio ba ti riai n aki motiki taekaia tabeman ba a 

aonga n aki motikaki taekara iroun te Atua. Ma n 

aron ae ti a nibane ni bane ni muiokoaki iai iroun 

te Atua iroun Tamenira ae Raoiroi, bon tabera ba ti 

na buokia tarira ao manera ba a na okira  te Uea 

inanon te rairannano ngkai E akoi man nanoanga 

te Uea n tai nako. 

 

Te Kaibangaki bon kaotan maakan ana 

Kamaiu te Atua ibuakora 

Uriam Timiit, Bikenibeu Parish 

 

I n a n o n 

karaoan kawain 

te kaibangaki ao 

iai ara tataro ae 

okioki ae kangai; 

“Ti taromauriko 

te Kristo ao ti 

k a r a o i r o i k o , 

n g k a i  K o 

k a m a i u a 

aonteaba n am 

Kaibangaki ae 

Moan te Tabu”. 

Tariu ao 

maneu ti anga-

naki te kai-

bangaki iroun 

Iesu ba mataroan 

taian kakabaia 

ma te kamaiuaki are kan anganira te Atua. Ba 

inanon te kaibangaki ao e uki karawa nakoira 

ngaira tan bure ao e a reke iroura n tatabemanira 

te aro n natinaki are ti a riki iai ba tani baibai irari-

kin Iesu i Karawa. Inanon te kaibangaki ao ti ka-

rekea te maiu n Atua are ti anganaki n tain te 

Bentekota are ti kaonrakeaki iai iroun te Tamnei 

ae Raoiroi ao ti anganaki taian karea nako ibukin 

kabutan te Rongorongo ae Raoiroi. Ao kari-

kirakean Rabatn Oesu ae te Ekaretia. 

Te kaibangaki are mate Iesu iaona are ti 

kamaiuaki iai man ara bure boni ngaia are e a 

kaman kaotaki taekana nakoia te nati n Iteraera 

ngke a angurengure nakon te Atua ba a taku ba a 

kani mate inanon te rereua ao e raoiroi riki ngke a 

bon tiku i Aikubita ao a maninga ni karaba te Atua 

n ana akoi ma ana ana nanoanga ngke E kaotina-

koia mai aan te tautoronako nakon te kaina-

omataki. N unin re Atua nakoia Iteraera ao e ka-

nakoia naeta ba a na tenaia te nati n Iteraera. 

Ngke a tangtang nakon Mote ba a na kamaiuaki 

ao E tua te Atua nakon Mote ba a na karaoa 

tamnein te naeta n te burati ai a na tabekia n te 

kai ba aonga n taraia akana tenaki. Ao ngkana a 

taraia akana a tenaki n te naeta ao a na 

kamaiuaki. Ti a manga kauringaki iroun Iesu ba ti 

a tia ni bane ni kamauiaki ngkai ti tara Iesu ae tine 

ao e mate iaon te kaibangki ngke E uoti rawawa-

tan ara bure ao e riki ba te tia bure Ngaia ba ti 

aonga ni kamaiuaki. 

N reitaki ma kawain te kaibangaki ao ti a 

manga kauringaki n te toa ae Nei Maria Tinan te 

Maraki (Our Lady of Sorrows) ba ngke e anga Ti-

nana Iesu ian te Kabongaki nakon te reirei are 

Ioane ao e a bungiaki te botanaomata ae bou na-

kon te kamaiuaki man aia bure ara moan karo i 

Eden. N te toa aio ao ti reitaki ni karinea tinara Nei 

Maria n arana ae Tinan te Maraki n aron te uruaki 

n nano are anganaki inanon marakin Natina ae 

Iesu. Inanon te maraki aio ao e a riki ni maritire n 

tamneina Nei Maria ao e a baunaki n te mimitong 

i Karawa. Ngaira ni kabane te botanaomata ae 

bou ake ti a tia ni manga bungiaki ao ti muiokoaki 

inanon ana tararua ao ana kakawakin Tinara Nei 

Maria ian te Kaibangaki ti na bane naba ni ka-

rekea te kamaiuaki ngkana ti kakeaira i bon 

iroura, ti tabeka ara kaibangaki ao ti ririmuin Iesu 

ni katoa bong. Bon akea ae kona ni kamaiuaki 

ngkana e rawa ni butimaea te kaibangaki ke 

maraki, korakai ma rawawata inanon maiuna.  

Maeun St Pio mai Pietrelcina. 

 Santo Pio are e kinaki n arana ae Padre 

Pio bon kain te kawa ae Pietrelcina, Itare. E bungi-

aki n 25/05/1887 ao arana raoi bon Francesco 

Forgione. Bon itiman maitia irouia aia karo aika 

Grazio Mario Forgione ao Maria Giuseppa Di 

Nunzio ma uoman a kaman mate i nanon uarere-

keia. A bon maiu ni kainnano ana utu ma a rangi n 

taua te aro, a kakaea te tutia ni katoa bong ao a 

kokorona ni katoa tairiki. E ngae ngke a kabi ni 

wareware ma a teimatoa ni kakarakin rongorongo 

man te Baibara nakoia natia.  

 A kaman oti anua aika kamimi n ana oni-

maki Pio. E riki ba te tia katoa te tama (altar boy), 

e kakainababu, e rangi n taatataro ao e aki toki ni 

kan nanakon te umantabu. E kona n nonoria 

anera, Nei Maria ao Iesu ao ni maroro naba ma 

ngaia. N tabetai ao e a bauranaki ba e a matu 

naba i aontano ma e bon kan kakamarakia ba ana 

anganano i bukia taan bure ma kain te burikato-

rio.  E motikia ba e na kabanea maiuna ibukin te 

Uea ngke 5 ana ririki. 

 E a kaman kan rin n te utu ae te Capuchin 

Franciscan ngke 10 ana ririki ma e aki butimaeaki 

i bukin uarereken ana reirei. E borau tamana 

nako Amerika ni kakaea ana makuri i bukin buo-

kan boon ana reirei (private tutoring) natina aio. I 

muin ana reirei ao e a butimaeaki rinna n 

06/01/1903 ngke 15 ana ririki. A rangi ni ma-

taiakinna ana tia reirei n anuana are e bon ria-

nako iai i buakoia raona. E rangi n nanorinano ao 

n tatauraoi n taai nako nakon te beku are anga-

naki, e aki kakarongoa ao e rangi ni kan tatataro 

ao ni kokorona.  

 E bon rangi nimaoraki naba uarerekena 

ma ngke ai 17 ana ririki ao e a manga baka naba 

n aoraki. E kamaingaki nakon aia tabo kain ana 

utu aio i rarikin maunga ba tao e na reke buokana 

ngkana e bitaki angina ma e bon aki, ngaia are e 

a manga kaokaki nakon mwengana ma bon akea 

naba te bitaki. E ngae ngke e a rangi n aoraki ma 

e bon teimatoa naba n reita ana reirei man ana 

auti ao e a katabuaki ba te berebitero n 1910 

ngke ai 23 ana ririki. I muin katabuana ao e butia 

ana mataniwi ba e na kataua ba e na riki ngaia ba 

te karea i bukin kamaiuaia taan bure ma kain te 

burikatorio.  

 A rangi ni maiti naba karea ake aki toki n 

nonoraki iroun Pio. E katoki aoraki, e kona n 

noraki n tabo aika kakaokoro n te tai ae ti teuana, 

e kikiba ke tabeibeti, e taetae ni burabeti, e karao 

kakai, e kona n ata ana iango te aomata, e kona 

n ongo nanon taeka aika tiaki ana taetae, e kona 

n biti maiua aomata n ikotaki ma te boiarara are 

kikianako man manekana are e bon kakaota 

naba rokona. E taekinaki naba ba e kakaraoi ma-

kuri n ibuobuoki ao ni katoki aoraki i main ae e 

butiaki. 

 E rangi ni maiu ni benetenia ao n tabetai 

e matu i aontano ae e maitoro, e aki amamarake 

ao e aki naba mamatu. Ni katoa bong ao e ututi 

man 2.30am; e tataro ao i muina e kabanea 19 

ana aoa n makuri ma angin ana tai a bane n te 

benetenia. E butanako rongorongona ao a bati 

aomata ake a roroko n noria ao ni kaotibure 

nakoina man bubutia buokaia. E taku naba ba e 

riai te kaotibure ni katoa wiki ao te Komunio ni 

katoa bong. E taku ba te benetenia n te wiki ai 

aron taebubuan te ruu ni katoa wiki. Iai naba ana 

kibu ni kora ae rangi ni kinaki iai are e kangai; 

“Tataro, kantaninga ao tai raraoma”.   

 Aio teuana mai buakon karakinan ana 

kakai St Pio are oti iai ana karea ni katoki aoraki 

ao n ataibai.  N 1947 ao e kairaki te teinnaine ae 

Gemma de Giorgi are bungiaki n mataki ba akea 

ataein matana iroun tibuna nakon Padre Pio. Ma i 

aon kawaia ao e a noraba Gemma; e a nora tari 

ao te boti ma e aki kakoaua tibuna. Ngke e a 

kaotibure Gemma nakon Pio ao e maninga ni bu-

buti i bukin matana ngaia are e a bubuti tibuna i 

bukina. Ma e kaeka Pio ao e taku; "E aki riai n 

tang te teinnaine ao ko aki riai naba ngkoe n tang 

ba e a noraba te teei ao ko bon ataia ba e a nora-

ba”. 

“E rangi ni maiu ni 

benetenia ao n tabetai e 

matu i aontano ae e 

maitoro, e aki 

amamarake…” 

A reke naba irouna manekan Iesu i aon waena, 

baina, ao rarikina. E nanamakina naba te maraki n 

atuna are man te bau are kateketeke ao te katae-

reaki iaon rabatana. N tairikin 5/08/1918 ngke e 

tabe n ongora ana kaotibure temanna ao e nora 

(vision) te aomata ae taua i baina ana kai ni buaka 

ae kanga te kainiwai ae titinako mai iai te ai ao e 

kareia iai. E takarua n tang ao e tiku ni maraki n ua 

ingabongin 7/08/1918. Man te bong anne ao e 

namakina i nanona te maneka ae teimatoa n uki ao 

ni maraki. N 20/09/1918 ao e manga nora naba te 

aomata anne ma okorona ba aio e titinako te rara 

man baina, waena ao rarikina. Ngke e a bua ana 

tamnei ao e noria ba ngaia baina, waena ao rarikina 

a titinako naba raraia. E tiku te maraki ao te mane-

ka ma kanikina akanne n aki kitanna i nanon 50 te 

ririki. A tiba tabe ni bua tabeua te wiki i main mate-

na, ao ni bon mauna nako raoi mai aon kunna ngke 

e a mate.  

 E aki toki naba ni buakanaki irouia taimon-

io n tamneina ao ni bon rabatana naba. A tataibaoia 

naba ao n raeuaki ana kunikai ao ni kaikoaka naba 

rabatana.  

 N ingabongin te bong ae 23 Tebetemba 

1968, ao e karaoa ana kabanea ni benetenia. E 

kaboua ana berita ao e taua ana korona i baina ma 

akea korakorana ni korona ma e a ti kaokioka naba 

aran Iesu ao Nei Maria. E moti ikena n ana ruu n 

iteran uoua (2:30 a.m) nte karangaina ma ana 

kabanea n taeka ae Maria. E nora naba tinana ao 

bon Nei Maria i main matena. E taunaki n 

26/09/1968 ao are a roko iai e raka iaon 100,000 

te aomata. E kaman tataekinna ba e na moa raoi 

tabena i muin matena ao e na karaoi riki iai baika a 

maiti. E tiku rabatana n aki mka ni karokoa te bong 

aio. 

Maeun SANTA RITA mai Umbria, Italy 

Te santa aio bon kain Itare ao te tia ibuobuoki 

ibukia aine aika a 

b a i n i k i r i n a k i 

irouia buia ao 

ibukin kanganga 

aika aki kona ni 

k a r a o a k i 

(impossible cas-

es). Ana toa, 22 

May. 

E bungiaki nte 

ririki 1381 ma 

arana ae Mar-

gherita ma e kina-

ki ba Rita n ua 

matena n 1457 

ngke ai 75 ana 

ririki. Ana karo 

bon aomata aika raoiroi aroia ao a rangi ni kinaki ao 

n tatangiraki irouia kain aia kawa ao a rang ata 

naba taekan te aro. E rikirake Rita inanon te maeu 



ni kiritian ao e a kaman kan riki bwa te tina.  

Ngke ai 12 ana ririki ao e a barongaki kaieinakina 

ma e karautaeka i bukin ana iango are e kan tina. 

A aki kukurei ana karo ngke e aki butimaea te 

kabutiman ao a manga moan baronga kaieinana 

ma temanna ae arana Paolo Mancini. E rangi ni 

kinaki Paolo bwa te aomata ae ioawa, e kakai un 

ao e rangi ni kaubai. Bon ngaia naba are te tia 

kairi man ana utu ni kataira te utu teuana ae te 

Chiqui are e a rang wenemaan ao n reitinako aron 

te itabarara i marenaia.  

E maeka Rita ma buna aio i nanon te aki akonaki 

ao te bainikirinaki riki ngkai bon te maeubuaka 

buna. E rangi n tataetae n aki akaka nakoina, e 

tataibaoia ao e bon rang baina naba te kikinano. 

Ma e teimatoa Rita ni karaoa raoi muiokoana i 

bukin ana utu ao e teimatoa ni maiuakina te on-

gotaeka, te nanorinano ao te akoi nakon buna. E 

ngae ngke e aki mwengaraoi iroun buna ma e aki 

bara nanona n tataro ba e na bitaki maiuna. E 

kakaonimaki nakon Te Atua, e botumaka n tataro 

ao e teimatoa ni kakawara Iesu n Te Eukari. Bon 

korakoran ana tataro are bitaki iai maiun buna 

nakon ae raoiroi ma i bukin te itabarara are e a 

manga waki naba i marenaia kain te utu aikai ao e 

a tiringaki buna n tain te bobuaka. Bon 18 aia 

ririki n tekateka ngke e a mate Paolo. 

I muin maten buna ao e tiku Rita ma natina 

uoman mmane are e bon kaikawaia i nanon te 

maiu ni kiritian. Ma a tabe ni bitaki mauia natina 

aikai ba a tabe ni ira nanon tarin tamaia are tabe 

n iaiagoa te makuri ni kabomui i bukin maten 

tamaia. E kai nanon Rita n iangoa bitakin nanoia 

natina ba a na aki rekereke ma te makuri ni ioawa 

aio ao e bubutia ba a na aki tabe ma kaboan kain 

tamaia ba a kawa ni kabuanibai iai. Ma e aki rin 

ana taeka ba a rangi n ongo riki iroun ai tamaia 

are e a bon kairira aia iango i muin tamaia. I 

nanon te bobuaka ni kabomui aio ao a mate iai 

natina ni kauoman.  

Ngke a mate natina ao Rita e a iangoia ba e nang 

tina ba e na kakoroa bukin ana iango are e a 

kaman tangiria. E nakon te utu n tina ae te Augus-

tinian ma e aki butimaeaki i bukin rekerekena ma 

te utu are a boboobuaka. I bukin imanonona ao e 

anganaki tuoakin nanona ba e na karekea te raoi i 

marenaia ana utu buna ma te utu are a unun ma 

ngaia ao i muina e nang tiba kona ni butimaeaki.  

E makuria tibangana Rita i bukin karekean te raoi 

i marenaia utu aike uoua ba ana utu buna ma 

aiaia. E kawaria kain te utu are teuana ao e bu-

butia kabaran ana bure buna ao i muina e a man-

ga kawaria kain ana utu buna n raoiakina nanoia. 

Ana makuri aikai e iriani ma te tataro ae bati ao e 

aki toki n reita ana tataro ma ana tianto aika St 

Ioane te tia babetito, St Nikora mai Tolentino ao St 

Aukitino mai Hippo ba a na buokia n ana makuri. 

N te taina ao e a baka n aoraki tarin buna ao e a 

rangi n mamara ao ai akea buokana ae kona n 

reke. E roko naba Rita ni kawaria ao e katorobu-

bua i rarikin ana kainiwene ao e tataro nakon Iesu 

are i aon te kaibangaki. E mimi teuaio riki ngkai a 

bon ataia ba aki nakoraoi ma ngaia ba a riribaia 

ao e a roko n tataro i rarikina. E a bon mimi riki 

ngke a tabe ni kerikaki baike a tibutaua i aon ra-

batana ao e a bon marurung naba nte tai anne. E 

titirakina Rita ba tera ae riai ni karaoia ngkai e a 

marurung ma e tuangnga Rita ba e tangiria Te 

Atua ba e na nako ni karekea te raoi i marenan 

ana utu ma aiaia. E nakoraoi baai ni kabane ao e 

a reke te boraraoi ao e a toki te bobuaka ma te 

ikamamate i marenaia. 

Ai bon 36 ana ririki Rita ngke e a tia muiokoana 

aio ao e a butimaeaki rinna n te utu n tina ae te 

Augustinian. Ngke e a rin ao e teimatoa n tataro 

ao ni kababanea riki nanona nakon Iesu are i aon 

te kaibangaki. Ni katoa bong ao e na bae ni 

katorobubua i matan Iesu are i aon te kaibangaki 

ao ni katurua tarakina ao n tataroakina marakina 

aika rangi ni bati.  

N te taina ngke ai 60 ana ririki ao e a manga tata-

ro naba n arona aio i matan tamnein Iesu are tau-

raki n te kaibangaki ao e kubanako bwa e a bon 

teke naba ramana nte bai teuana ao n titinako 

mai iai te rara. E kakoauaki irouia nake taan ka-

kaea koauana ba te ikoaki anne e riki man ingin te 

akanta teaina are tebenako mairoun Iesu i aon te 

kaibangaki ao n ribunako i nanon ramana. E kako-

auaki ba e bon namakina naba marakin Iesu man 

ikoakin ramana arei ao are e teimatoa n titinako 

rarana ao n aki mao i nanon 15 te ririki n uaa ma-

tena ngke ai 75 ana ririki. 

Neiko ao anne natim; Ao anne tinam ……….. 

Uriam Timiti, Bikenibeu Parish 

N te bong ae 15 iai bongin Tebetemba ni katoa 

ririki ao e kauringaki iroun te Ekaretia te toa ae 

kakawaki ae Nei Maria Tinan te Maraki ke “Our 

Lady of Sorrows”. Ti karinea tinara Nei Maria n 

ana toa aio are ti a kauringaki  ao ni karinea iai 

marakina ake itiua ake a reitaki ma marakin Na-

tina ae Iesu ao tibangana aika a irekereke ma 

nakoana n riki ba Tinan Iesu ae te Atua ke Nei 

Maria Tinan te Atua. Inanon ana reirei te Ekaretia 

ao aikai ngkanne marakin Iesu ake ituia ake a 

katuruturuaki ian arana ae anganaki ba “Tinan te 

Maraki”  

• Eng bon aio te ara ae anganaki iaiAna taeka 

ni burabeti Timeon are taku ba e na riki Iesu 

ba te kabang ae na ewara buroon Nei Maria 

• Tiringaia ataei aika uarereke i Betreem ao te 

birinako ni maeka i Aikubita.ibukin katanakiia 

• Buan Iesu te Tei ao kakaeakina iroun tinana 

ma tamana i Ierutarem 

• Tauakin Iesu irouia tautia ao motikan taeka-

na nakon te kamateaki iroun Birato 

• Kamarakan ao maten Iesu iaon te kaibangaki 

• Karuoan Iesu man te kaibangaki ngke E a 

mate 

• Niniran ao kawenean Iesu n te ruanimate. 

 Nei Maria ba karineana ibukin aron te uruaki n 

nano, te maraki ma te kurakai ake e anganaki 

inanon marakin Natina ae Iesu. Inanon te toa aio 

ao e karineaki Nei Maria n arona n riki ni maritire 

n tamneina ibukin taian maraki ake anganaki e 

ngae ngke e aki tiringaki ke aki mate iai. E kao-

taira St Bauro n aron marakin Nei Maria aikai 

man noran tamnein te rabata ae ti teuana ma iai 

baina aika kakaokoro aika karaoi oin tabeia 

ibukin te rabata ae ti teuana. Ti noria inanon te 

tamnei aio ba e kanga n aranaki Nei Maria ba 

tinan te maraki ngkai ti ataia ba a bane n reke 

marakin Nei Maria man marakin Natina ae Iesu 

ibukina ba bon ti teuana Nei Maria ma Natina. Are 

nanona ba marakin ni kabane Iesu iaon te kai-

bangaki e bon bane naba n rotaki iai rabatan ti-

nana n te maraki. 

Tariu ao maneu ko a tia ni karaua raoi n iangoia 

ba e aera ngkai e kataua Nei Maria ba e na mara-

ki? Eng ti bane ni kakoaua ba rokon Iesu nako 

aonteaba ao bungiakina inanon te maraki iroun 

Nei Maria e bon uota te kakukurei nakon aon-

naba ba E a roko Iesu ni maeka ibuakora. Ma bon 

iai riki muiokoan Nei Maria ae kakawaki ba e na 

bungia te botanaomata ae bou are a tia ngkoa ni 

baka n aia bure ara moani karo. Manga bungiakin 

te botanaomata ae bou ae kainaomataki man te 

toronaki n te bure ao te manga riki ba naati ni 

koaua ao tarin ma manen Iesu, e kakoroaki buki-

na ngke e nang mate Iesu iaon te kaibangaki ao 

Iesu e muiokoa te botanaomata inanon ana kaka-

wakin Nei Maria ngke e kangai nakon ti-

nana;”Neiko ao anne natim”; ao imuina E a man-

ga kangai nakon te reirei are Ioane; ”Ao anne 

tinam”. Eng, ti noria ba manga bungiakin kaua te 

botanaomata e bon aki ariri ni maraki iai Nei Ma-

ria ma e bon taonaki n te maraki n tamneina ma 

nanona n tina. Are nanona ba inanon tauraoin Nei 

Maria ae tinan te Atua ni butumaea te kabang are 

e ewaraki iai buroona ao e reita iai ana makuri ni 

kamaiu Natina Iesu ae te Kristo. Eng, kaubain Nei 

“karekean ana kamaiu 

ma ana karaoiroi te 

Atua nakoira bon ti 

teuana ba te rinanon te 

kaibangaki .”  

Maria n riki ba tinara i aonteaba a bane ni kako-

roaki nanoia ngke E mate Iesu iaon te kaibangaki 

ao e karaanga man ikoakin rarikina te rara are ti 

kaitiakaki man ara bure ao te ran are katabuaki iai 

nakon te maiu ae mimitong.  

Tariu ao maneu ti na bane n uringnga n tai nako ba 

mataroan karekean ana kamaiu ma ana karaoiroi 

te Atua nakoira bon ti teuana ba te rinanon te kai-

bangaki are nanona ngkanne ba inanon marakin ao 

katongan te maraki ke kaibangaki iroun tinara Nei 

Maria ao ti a kona naba iai ni karekea te kamaiuaki, 

ma ae kakawaki riki bon ara anganano ni  kareani 

uan maraki aika ti anganaki ni maiura aio ba ti na 

buokia iai tarira ao manera ake n te burikatorio ao 

ake a raroa nako ma ana tangira ao ana nanoanga 

Atiniban Iesu ae moan te Tabu. E taku Iesu nakoira” 

Ane kan rirmui ao ke kakea i bon irouna, tabeka 

ana kaibangaki ni katoa bong ao ke e irirai.” 

 

Nei Maria Tinan te Takaramentu ae Moan te Tabu 

Uriam Timiti, Bikenibeu Parish 

Aio bon te ara ae anganaki Nei Maria are e nin-

ianako miterion te Eukari ao are ngkana ti bon ota 

raoi iai ao e na katerea raoi nakoira tibangan Nei 

Maria ae kakannato inanon kaubain te Eukari ae 

Moan te Tabu. Ngkana ti kananoa raoi otara iaon 

Nei Maria ao ti na kakoaua  ba Nei Maria boni ngaia 

tinan Iesu are a tia n angan Natina raraana ae 

moan te itiaki ba e aonga n riki n iriko te Taeka 

inanona  ao n onikaki n tain te Kaoti-Taeka ba Ra-

batan ao Raran Iesu are na kareanaki n tairikin te 

Kaabong Tabu nakon Takaramentun ana Tangira te 

Atua ibuakora ae bon te Eukari ae moan te Tabu. 

Nei Maria boni ngaia Tinan te Takaramentu ae 

moan te Tabu  are butimaea inanon kororaoin ana 

karatia te Atua baninin ao kaubain ni kabane te 

Eukari ma taian karatia ake a ranga mai iai ngkai te 

Eukari boni ngaia te moani ka kannato n takara-



mentu ae anganira kororaoin ana kamaiu Iesu 

Kristo. Are nanona ngkanne ba bon iroun Nei Ma-

ria ae ti anganaki Iesu inanon te Eukari ba ti na 

ataia ao ti na tangiria; bon iroun Nei Maria ae bu-

tanako ataakin ao karinean te Eukari n te aon-

naba, ao ni karikirakei maitin umantabu ni kateaki 

ao n totokoi mani katana te onimaki; ao bon ti 

iroun Nei Maria ae a katauraoaki tamneira nakon 

te komunio ba a na ingainga nanora ni kan kaitibo 

ma Iesu n te Eukari.  Bon Nei Maria ngaia aaken 

taian karatia nako ake a kawakinaki inanon te 

Eukari; ake a na katauraoi tamneira ni butimaea 

Iesu n te komunio ao taian karatia ake a na 

raanga man te Takaramentu ae Moan te Tabu.“ 

E Wewetea Arau Iesu Ian Namakin, St Padre Pio E 

Wewetea Arau Iesu 

Ian Namakin, St Padre Pio Charismatic Group 

 Mauri Tariu ma Maneu n Ana Tangira te 

Uea !!!!!! Te moantaeka ae I kan taekinna bon te 

karabaraba nakoia tariu ma maneu ake a tia ni 

karekea iangoan kamaeuan Emmuera Newsletter 

n te ririki aio ba e na manga karaka riki te kamaiu 

nakoira ngaira ana botanaomata te Uea aika ti a 

tiba namakina ana tangira te Uea, ao riki ai manga 

te kabouaki nakoia tarira ma manera ake a tia ni 

bua inanon te tai ae maan inanon kaibabarun ao 

reimauruan te maiu aio. I karabaia naba tariu ma 

maneu n aia tibatiba are e reke taina n te tai aio n 

tibwaki inanon ara nutibeba aio ba reitakin ana 

tangira te Uea ni manga kamarurungira ao ni ka-

korakoraira.   

 I moan ongo te wewete aio iroun Iesu n te 

11th April 2008, are I moan kaina iai te botaki ni 

charistmatic iaon Suva, are nanona ba ai teuana 

tabun te ririki maaniu ma au utu ni kekeiaki ni irira 

Iesu inanon te kanganga ao te kukurei. E rangi ni 

bati ana tangira te Uea nakoiu ae I a tia n 

namakinna ma teuana mai buakon ana tangira ae 

I rangin kan tibaia ma ngkami bon aron katau-

raoakiu imain wetean natiu Irouna. Iai natiu te 

m’ane ae au karimoa are e reke irouna te aoraki 

ae te buuro are bon rikina man moan bungiakina. 

Aran natiu aio bon Barry ao e a bon ikawai inanon 

te rin n te onaoraki man uarerekena ni karokoa 9 

ana ririki. E a rangi ni bati naba aia koaua taokita 

ake a tia n aki koro nanoia iroun natiu aio ni kora-

koran te tataro ae bati ibukina. E a rangi ni bati au 

ririki n aki kukurei iroun te Atua ngkai E a bon an-

ganai natiu ae e aoraki burona, ma te kamimi ba n 

te ririki ae nako ao e bon tiba kaurea matau te 

Uea ngke I rairaki Nakoina; ba Ngaia bon ana 

baintangira nakoiu aio ae e rangi ni boiarara. 

Inanon Turai n te ririki ae nako, ao e a manga ba-

ka naba n aoraki Barry n te aro ae kanga e bon 

titiraki iai nanou nakon te Uea ba e na kama-

rurunga natiu aio, ma te kamimi teuana ba maitin 

au tataro nakoina ao baitin rawawatan riki natiu n 

te maraki are 

e 

weweneakin-

na. Aio naba 

te moan tai 

are I kata iai 

te katoki ao-

raki ae te 

katoka bai 

are I on-

gongo naba 

a e  k a -

karaoaki n te 

botaki n tata-

ro ni charis-

matic aio 

ngaia are I a 

kataia ni karaoia ma inanon waakira ni katoka bai 

ao e a rangi ni bati te kamimi ae e a kaoti raoi 

man te tai anne. Inanon ara tai n tataro iaona ao 

titebo ma e wiriwiriki te Uea ni tuangai ana rongo-

rongo aika a bati ibukin anganakiu natiu ae te 

aekaki aio. Teuana mai iai boni kamatatakiu ba 

Nna uringa ana reke ni bong natiu aio are e ba-

kara raoi te “New Millennium’ are 1 Tianuare, 

Emanuera Page 5 Ana Tangira Te Uea “I teimatoa 

n onimakina te Uea ni karokoa te bong aio ……..”. 

2000, are e rebwe taua iai te aonaba ae banin n 

te kukurei”. Ngke I ongo anne ao e bon rangi ni 

korakora irou te tang ao te uringaba. E aki toki 

ana wiririki te Uea ma e a manga tuangai riki are 

“te tei ane imatam anne, aron karaoan rabatana 

Irou e rangi ni kanganga riki nakon karaoakin ra-

batam Irouna ao e rangi ni bobuaka riki karaona 

nakon te bai ae ko rangi ni mataiakinna inanon 

maium”. E a kakorakora riki te tang irou ba I a tiba 

kunea ae bon te tia bure ngai n arou nakon te Uea 

n riribaia, e ngae ngke Ngaia E a bon tia ni karaka 

arou mai buakoia karo aika a bati, n anganakiu 

natiu ae rangi ni kaokoro.  Man te tai anne 

ao e a riibu naba au onimaki irouna ao I a kaburea 

naba maeun natiu Nakoina. Inanon te tai ae e aki 

rangi ni maan ao ti a rin n te onaoraki ba e a bon 

roko ni korakorana aorakin natiu are ti aki kona n 

taua riki iai n te auti kioina ngkai e a rangi ni 

mamara. I uringa naba te tai anne ba e rangi ni 

korakora te tataro mai irouia kain ara botaki n 

tataro ao titebo ma e bon anganira naba te Uea te 

kakorakoraki n te maraki are ti a uouotia inanon 

te tai anne. Ni mamaran natiu anne ao iai au bu-

buti iai nakon te Tamnei ae Raoiroi ba E na reire-

inai te nebonebo ni ianena ao I karaba ba E bon 

anganai naba n te tai are I tuanga iai, ba e a bon 

tebenako naba irou n te karangaina teuana 

inanon wenen natiu ma te maraki n atu ae korako-

ra ao ngke e a nako au taetae ni ianena ao e a 

marau nako naba te maraki arei iroun Barry ao e a 

rau naba ni matu. I taku ba e rangi ni bati ana ka-

mimi te Uea nakon natiu aio ma I a bon tiba kunea 

raoi naba ae bon ana kamimi raoi te Uea nakoiu. 

Inanon Tebetemba n te ririki naba anne ao e a 

bon roroko n tokina marurungin natiu aio ao e 

weteai te taokita ni karaua nanou ba Nna tuanga 

natiu ba ngkana e matu ao ngkana e uti ni matu 

Page 10  

“I moan ongo te wewete 

aio iroun Iesu n te 11th 

April 2008,…..” 

Volume 8,  Issue  1  

Ana Tangira Te Uea 



Emmanuera  Page 11  

ao e nang nora Iesu i karawa... Tera am iango 

ngkoe ngkana e tuangko te taokita te aeka n ron-

gorongo aio? Ngai e wawanako ranin matau ao e 

rotai te tang ao I bubutia te Uea naba n te miniti 

arei ba E na kakorakorai. E bane ana maroro te 

taokita ni karau nano nakoiu ao ngai I manga 

kaeka nakoina ni kangai, “I taku ba e nang bon 

riai n anaaki natiu iroun Iesu ba e a tia tabena are 

e roko ibukina ba I a KIINA IESU”. E aki manga 

taetae riki te taokita ma e a wawanako ranin mat-

ana ngke I tabeka au taeka akanne nakoina. E 

motirawa natiu ni karangainan te Moanibong, 29 

Tebetemba, 2009, are e kinaki te tai anne n ara 

karentare ni Katorika ba aia toa Aka-Anera ake 

teniman ake St Mikaere, St Rabaere, ao St Kabiri-

era. E bon kaotia iai nakoiu te Uea ba e rangi ni 

kakawaki tetei anne Irouna ba boni ngaia ana tia 

ua rongorongo nakon te aonaba aio are E tia n 

onikia nakon te iriko ma te rara, ba e na kaiokai 

ma Ngaia inanon au tangira nakon natiu aio. I 

teimatoa n onimakina te Uea ni karokoa te bong 

aio ba Ngaia bon iai bukin baai ni kabane ake E 

anganira n tatabemanira nako ao riki iroun natiu 

are E anganai ae e kabi n taetae ao ni bonotan-

inga ao e bon roko naba ana rongorongo irou ae 

kangai “E Rangi ni Uarereke te Maiu Aio ao E 

Raoiroi te Kakatauraoi”. E raba te Uea n ana tang-

ira. 

Moan reken te Maiu n Onimaki.  

Boboro Atanteora, St Padre Pio Charismatic Group  

Kam na bane ni mauri tariu ao maneu n ana tangira 

Iesu. E uara kawaim inanon maium man te tai ao te 

bong are ko moan toua iai te m’aneka ni katei utu? Eng 

I bon aki nanoua ba ko a bon tia n rinanon te un, te 

tang, te ribaaki, te maraki, te winnantiaki, te 

matanokuaki, te kanaeng, te raure ao n tokina te kani 

bakabureiko ba ko a bon aki konai moan namakin ai-

kai. Ko a tia ni karekea am tai n tekateka ao man ian-

goia ba a kanga n riki ao a nako maia namakin aikai, 

ao e aera ngkai a reke iroum? N au namakin ngai ao 

kanganga aikai a bon riki man nanou ni babakantang 

ao ni kairiribai. Bon ngai naba temanna are I a tia n 

rinanona ao I a tia ni inimaki ao ni iakiaki ma namakin 

aikai inanon maiu ao riki inanon au tai ni katei utu. E 

bon tare au iango ni kakaea tokina ao I a taku ngai ba 

Nna bon mate inanona ao e na bon aki reke irou te 

maiu are e tabe ni uaiakinaki ae te maeka i karawa ni 

mimitongin te Atua.  

I bon rangi ni karaba ao n neboneboa te Atua ao natina 

ae Iesu ngkai E a tia ni kairai nakon te botaki ae te 

Charismatic ae St Padre Pio. Inanon irirakin te botaki n 

tataro aio ao e tabe n ririkirake irou kinakin raoi Iesu 

ma Tinana ae Nei Maria te Imakurata. E rikirake naba 

iai au namakin ao kinakin ana makuri te Atua te 

Tamnei ae Raoiroi rinanoia aomata ake I rereitaki ma 

ngaia ao riki i bon inanon au utu ake a tia n riki ba 

rawawatan au kaibangaki inanon maiu. Aio ngkanne 

teuana mai buakon ana makuri te Tamnei ae Raoiroi 

are e karekea te tokanikai irou iaon rawawatau n au 

kanganga inanon maiu bon imain ana Toa Te Tamnei 

ae Raoiroi (Bentekota) ao e a kauringaki iai ana toa utu 

ni mitinare ae Nei Maria ara Uea mai iroun Atinibanin 

Iesu. (Our Lady of the Sacred Heart). N te tai aio ao e 

tibatibaaki tamnein Nei Maria te Imakurata ae e tei n 

taua ke n toba Iesu te Tei ni baina are te angamaing ao 

baina are te angatai e kotea buroon natina. Iesu te Tei 

“Aio ngkanne teuana 

mai buakon ana 

makuri te Tamnei ae 

Raoiroi are e karekea te 

tokanikai irou iaon 

rawawatau …” 

E taua buroona ni baina are te angamaing ao E kotea 

tinana ni baina are te angatai. E kaotaki ikai ba Iesu E 

bon rangi n tatangira tinana ao tinana e bon rangi ni 

mamate naba nanona Irouna. Inanon matakukianan te 

tamnei aio ao n ongoraau n te kabarabara iaona ao I a 

nora tamneiu n au iango ngke I tabe ni iakiaki n tang ma 

baiu aika a koona babaau ba I namakina ba iai te maraki 

ao te bue are e biri inanon burou ngke I a noora natiu ba 

e aki ikeike imuin bainaorakiana irouia taokita I ataia ae 

e a mate ao ai bon tiba ngaia inanon au utu ae moani 

mate ke n anaaki mai irou. I aki ataia ae I koona babaau 

n tang ma I a tiba ataia ngke e a tabe ni katitikai temanna 

ai tariu (Koin) ni kaotinakoai mai iaan te sink ae e uaraoi, 

are I tabe n tang man iakiaki iaana. E bon waaki nako te 

kabarabara ao ngai e a bon wawanako ranin matau ba I 

ataia ae I a namakina aron marakin Nei Maria ngke e 

tiringaki natina iaon te kaibangaki. I karaba te Tamnei ae 

Raoiroi ngkai I a kona n namakina marakin Nei Maria ao 

natina ae Iesu Kristo ngke E tauraki man tiringaki iaon te 

kaibangaki ibukin au bure. I bon namakinna naba ao ni 

kakoaua ae bon ngai naba are I a tia ni motika Taekana 

ba E na bobitiaki Baina ma Waena; E na baunaki Atuuna 

nte kai ae kateketeke ao e na ewaraki Rarikina n te 

kairereba ibukin nanou ni babakantang ao ni kairiribai. N 

te bong ae te Tabati ae te Bentekota ao inanon tain te 

kainaomataki ao I a motika nanou ma tamneiu ba N nang 

kakea mairou te nano ae te babakantang ao te kairiribai. 

I bon bubutia naba te Tamnei ae Raoiroi ba E na raonai n 

au motinnano aio I karaba te Tamnei ae Raoiroi ba I a 

tokanikai ao e a reke irou te Koora (te onimaki ae 

namakinan te maraki are e rinanona Nei Maria ma na-

tina) are e raanga mai iai ngkai ana Raoi ma ana Kakuku-

rei ae akea kabotauana inanon maiu ni katei utu. Ngkoe 

are e a tia n anaaki maiun (mate) temanna ae ko rangi n 

tangiria inanon maium aio ao riki ae oin natim are ko 

maraki ngke ko bungia, akea au nano kokoraki iai ba boni 

ngkoe naba temanna are kona namakina iai marakin Iesu 

ma tinana. Ti na taubai ngai ma ngkoe ni kabongana 

namakinan te maraki ibukin te tangira, ba ara bai ni 

buakana teuare e buakaka ae ngaia ae e kaakariki nano 

aikai inanora. Kam bati n raba n ana Tangira Te Uea. 

Tarimi ao manemi inanon Te Uea,  

N ana Taratara Iesu 

“Utu n Tangira” Volume 3, iroun Fulitua Taraora 

 

N te tai aio ngkanne are I a kan tiba kanoan te ka-

ongora ngke tairiki, ae e atunaki n ae e kangai, "Utu 

n tangira". N te tai aio, inanon te karaki ao a mena i 

tinanikun Ierutarem Iesu ma ana reirei ao aio ana 

maroro ma Iuta Itikariota. 

 Ngke ti tabe n rianna ao Iuta Itikariota e 

rianna i rarikiu, ao imuin tabeua te miniti ni 

kainababu ao e a titirakinai, "I bae ni miiakinna bwa 

e kanga n reke ae te tina e na riba ae bon oin na-

tina, . Tera te bai te Uea, ae e karika anne?" "Iuta, 

irouia tabeman tina ao aia tangira, are e bon riai n 

iai irouia ibukin natia e bua, i aan korakaia ake a 

taonaki iai ni maiuia. N tai tabetai ao tina a na riai 

ni makuri korakora ibukin kamaiuakia ao kawak-

inaia natia ao n te aro aio ao a rangi ni korakai ao 

man kakaiun. N tai tabetai ao a bukinia natia ibukin 

aron maiuia are a mena inanona, ao a maninga are 

bon ngaiia aika a bungia natia nakon te aonnaba. N 

tabetai ao e riki te maiu bwa te karawawata n 

N ana taratara Iesu  

akean te tai ni kakukurei ao e a riki ba ai te maiu 

ni makuri ae e aki totoki. Inanon tai aikanne ao 

tiaki ti tina ma bon karo naba, a kona n taraia 

natia ao man kangai ba e aera ngke a karikia. 

" A taku n aia iango ba n rikin natia ao akea riki 

tabeia karo ba ti kamarakeia ao kunnikaiakia. Ao 

ngkanne n tabetai, te un ma te bononnano ao te 

kairiribai, e a kona n riki. N tabetai ao a taraia 

natia, ake a bon kukukurei naba e ngae ngke tera 

aron te maiu n te tai arei ao e karika te nano ni 

bakantang irouia karo. N tabetai, ngkana a ikawai 

ataei, ao karo a noria ba a rangi ni maiu n kukurei 

n akea tabetabeia ao aio e kona ni manga kaurin-

gia karo aroia ni kabaeaki. 

"Inanon baikanne ni kabane, ao ko kona n noria 

ba karo a bon ti iangoia moa, ao a maninga te 

tangira ao te kantaninga ake a bungiaki natia na-

kon te aonnaba ma ngaai." I kaeka Iuta ao ni 

kantaninga ana titiraki are e na manga tabekia.  

"Te Uea, ma n etina ao ngkana te utu e rarikin 

man kainnano ao ti na bon kantaningaia tabeman 

karo ba a na karaoa anne? " e titiraki. 

"Tiaki ti utu aika a rarikin man kainnano aika a 

karaoa anne. A maiti naba utu aika a kaubai  aika 

a taraia natia ba bai ni katabetabe aika a tutuka 

wakin maiuia. Anne naba katoton te anua ni maiu 

are ngai moa, ao man iangoakira moa, ao aomata 

nako a bane n rotaki...karo, nati, ao bon kanoaia 

naba nakon tai aika imaira, ibukina nati aikanne a 

na manga karaoi naba anuan maiu aikanne na-

kon natia. Ngkana iai te anua ni maiu ae 'ngai 

moa' ao ikanne e uarereke te tangira ni kuneaki, 

ao utu aika e uarereke te tangira inanoia, a bon 

korakora aia kanganga." I kaeka. 

"Ao e aera te Uea ngkai iai utu n aron teini maiuia 

aikanne aika a rangi ni kakukurei mwengaia?" e 

titiraki Iuta, are ngkai e a bon rangi ni kan ota. 

"A kawakina te tangira ni bai ni kabane aika a 

karaoi. A uringa te tangira n aia mare, te tangira 

are a riki natia inanona, te tangira are e 

kainnanoaki ba ana ikawai natia inanona, ao te 

tangira are a manga kaokia natia nakoia. E ngae 

ngkana a roko tai ni kanganga ao te tangira anne 

e aki manuokinaki ao e kakorakoraia te utu i bon i 

marenaia ao e bobotia. N akean te tangira ao te 

utu bon tiaki te utu, ma ngkana iai te tangira ao te 

utu bon te bai ae e rangi ni kantara tarakina. Te 

tangira bon ngaia ae e karekea te kaokoro ima-

renan te utu ae e korakora ao te utu ae e uruaki, e 

ngae ngke e kanga aron te maiu." I kaeka, ao man 

tataninga tabeua te tai ngke e tabe n iangoa 

nanon au kaeka. 

"Are nanona ba ngkana iai te marena imarenaia 

karo ao nati, ao a na riai ni bukinaki iai karo n 

tainako?" e reita ana titiraki Iuta. 

"Tiaki, tiaki n tainako, ma n angin te tai ao anne te 

koaua, ibukina bwa karo a bon aki angan natia te 

tangira ma akoakia ae a kainnanoia. Ma e ngae 

naba n anne ao bon iai naba ataei ake a tia n an-

ganaki te tangira ma n tabetai e a manga nangi n 

riao, ao ataei aikanne a kantaningaia ba e na iraki 

nanoia n tainako.  Ngkana a aki ao ataei aikanne 

a karaoi anuaia aika a buakaka ao karo a rotaki 

iai ao n tabetai a kaitaraia natia ake a karikia, ma 

te un. Ngke arona ba a aki kamonaki n te moan 

tai! 

"Ao ngkanne iai ataei ake a irarang irouia ta-

beman. Karo a angania te tangira ao a teimatoa 

ni kabaroa aia tangira nakoia ma ti te bo ma akea 

bonganana ni katoka aia katikitiki 'raraoia' ao nati 

aikai a rikirake ni buakaka riki. A riki kauntaeka n 

te utu, ao tamnein te un e a kaotirakea atuna ae e 

kammaira, a taekinaki baika a aki riai n taekinaki, 

ao akea ba e a riki te maenako n te utu ao kain te 

utu a noria ba e a kanganga manga kaetakina. 

"Karo a uruaki nanoia, ao a iangoia ba tera ae e 

kairua n aia kairi, ao a manga bon kauntaeka ima-

renaia ao a bon aki noria ba ngkana e rinnako te 

un, ao e mauna te tangira, ao te kamoamoa e 

tabekarake atuna ae kammaira. Ngkai a m'ane n 

te irantangeakia i bon irouia ao te anua ae e on-

rake n te kamoamoa, are e karika aia aki kona n 

maroro ma natia. N tabetai ao a kona ni m'aninga 

ba e maiu natia ao nanoia e onrake n ti te maraki, 

te nanokawaki,  ao te mataroa ae e a uki nakon te 

bure are e kona ni kakararoaia ma te tangira, ao 

ni kakania riki nakon te bure. 

"Te ataei, are e tiku i an aia kariri 'raraona' e man-

inga taekaia ana karo tabeua te tai, ao n aron tein 

aroia karo anne, ao te ataei waekoa ni kona n 

tannako ba e a namakinna ba e a aki tangiraki ao 

ni kainnanoaki. Ao ngkai ai akea aia boutoka ana 

karo ao e a kai kabakabakaki n te bure ao n akea 

ana tangira. 

"Ai bon rabakaura te buakaka, ba ngkana e urua 

te utu, ao e a kona n ringi tamnei aika a maiti ao 

ni uakinia nakon te kananoanga are akea tokina. 

A riki aikai ibukina ba e a tia ni katinanikuaki ke ni 

manuokinaki te tangira inanon te utu, ao 'ngai 

moa', te kamoamoa ao te un, a tia ni kariaiakaki 

rinia. 

"Ae e riki aio nakoia utu bon ti te arona naba ma 

aomata ni kabane inanon maiuia...ngkana ko ka-

wakina te tangira inanom ao ko na maiu, ngkana 

ko aki ao ko na bon urua arom i bon iroum. Te 

tangira bon kingin te maiu, inanon utu ke inanon 

te maiu n tanga, ke bon iroum. N akean te tangira 

ao akea te maiu." 

Ngke e bane au karaki ao I nora Iuta ba e tabe n 

iangoa aron oini maiuna ma ana utu ao arona 

ngkai. Ao ngkanne e taku nakoia, "Ko raba te Uea" 

ao e bobonako n iangoa aron ana kakauntaeka 

ma ana karo. 


